
Zishoni Kuwena Namuhla

Eminyakeni eminingi eyedlule, indoda ethile, 
uMnumzane Marsh wezwa ukuthi u-Anti wakhe 
ushonile nokuthi akambhalanga kwisabelo samafa 
akhe.!
Incwadi yamafa yayifundeka kanje:  uSteven Marsh 
engimthandayo, ngimshiyela iBhayibheli lomndeni 
wakithi, nakho konke okuphakathi kwalo, nokuyosala 
ngemuva kokukhokhwa kwezikweleti.!
Nangempela zakhokhwa izikweleti kwasala imadlana 
encane kuphela.!
Leyo mali yaphela masinyane, uMnumzane Marsh 
wasala neBhayibheli kuphela.  Walifaka ebhokisini  
wakhiya.!
UMnumzane Marsh lona wayethola impesheni encane 
engasasebenzi.  Waphila impilo yokuhlupheka 
iminyaka engamashumi amathathu.

Ekugcineni, eseniminyaka engu 90, wathatha isinqumo 
sokuyohlala nendodana yakhe.!
Esaqoqa izimpahla zakhe, wahlangana nalelo 
Bhayibheli lika Anti wakhe, waliphenya.!
Wethuka lapho ethola imali yamaphepha ifakwe kuwo 
wonke amakhasi.!
Wabala imali engaphezu kwamaDola 
ayizinkulungwane ezinhlanu, okwakuyimali eningi 
kuleyo minyaka.!
Lendoda yayiphile inxenye enkulu yempilo yayo 
ihlupheka kanti yayingaba yisicebi.!
Kwakukhona umcebo ezandleni zayo, ezwini 
likaNkulunkulu.!
Kungenzeka yini ukuthi nathi sinomcebo omangalisayo 
ezandleni zethu?!
Kukhona izigidi zabantu abakholwa ukuthi iBhayibheli 
iyona-ncwadi emangalisayo eyake yabhalwa.!
Bayakholwa ukuthi iBhayibheli laphefumulelwa 
uNkulunkulu, futhi liphethe iziyalo ezicacile ngokuthi 
singakuthola kanjani ukuphila okuphakade.!
Abantu bezizwe zonke, nezilimi zonke bayalamukela 
izwi likaNkulunkulu njengomcebo okwazi ukuguqula 
impilo yomuntu.!
Abanye bayangabaza.  Banemibuzo eminingi.

4

Singathini ngalencwadi ethengwa ukwedlula zonke 
ezinye emhlabeni - iBhayibheli?  Ngabe likhuluma 
iqiniso?!
Abanye abantu bathi ungalethemba ngaphandle 
kokungabaza iBhayibheli .  Abanye bathi:  Ngeke.!
Ubani oqinisile?

5

Impendulo ibalulekile ngoba uma iBhayibheli 
liqinisile, ukuthi uyalethemba noma awulethembi, 
udaba lokufa nokuphila!!
Uma iBhayibheli liyiqiniso, ikusasa lakho laphakade 
lincike ekuthini uyalikholwa iBhayibheli noma cha!!
Lokho okukholwayo ngeBhayibheli kwenza wonke 
umahluko ngendlela okholwa ngayo uNkulunkulu.!
Inye kuphela indawo lapho ungathola khona isithombe 
esicacile ngoNkulunkulu, leyondawo iBhayibheli.  
Empeleni, yileso sizathu abantu abanikelwa sona 
iBhayibheli.

Lisitshela ngoNkulunkulu ongabonwayo, esimazi 
kuphela ngokufunda izigijimi zaKhe asithumele zona 
ngabaprofethi nangeNdodana yaKhe ukuzembula 
kithina.

7

Akesibheke lencwadi ebalulekile, iBhayibheli, ephinde 
ibizwe ngokuthi Yizwi likaNkulunkulu, sibone ukuthi 
singabuthola yini ubufakazi bokuthi liyiqiniso noma 
cha;  ukuthi singalethemba noma cha.

8

(Video:  6 sec)!
IBhayibheli empeleni, akuyona incwadi eyodwa, kodwa 
umtapo wezincwadi ohlanganiselwe ndawonye.!
IBhayibheli liqukethe izincwadi ezingu 66 ezabhalwa 
eminyakeni eyehlukene, ngababhali abehlukene 
abathatha iminyaka engu 1 600.!
ITestamente eliDala linezincwadi ezingu 39, kanti 
eliSha linezingu 27.

9

Abantu abehlukene abangu 45 ababhala lezincwadi, 
kodwa sithola kuzo ukuzwana okumangalisayo, 
okuyinto engachazwa kuphela ngokuthi babethatha 
emthonjeni owodwa.!
Lokhu kuzwana kwaba khona yize ukuthi abaningi 
kulabo babhali abazange babengazani nokwazana.

10

Babenza imisebenzi eyehlukene.!
Abanye kwaku abadobi bezinhlanzi, abanye 
bengabelusi, abanye amakhosi, abanye izikhulu 
zikahulumeni, abanye abalimi, abanye abashumayeli, 
abanye izikhulu zombuso, kanti kukhona nodokotela - 
abantu ababevela kuyo yonke imisebenzi ekhona.

11

Noma kunjalo, kunokuzwana okuphelele kulezincwadi 
abazibhala.  Isimangaliso lesi!!
Lokhu kuzwana kungachazwa kuphela ngokuthi 
uNkulunkulu wasinika iNcwadi yaKhe ukuze abe 
nakho ukudlulisela intando yaKhe kithina.

2 Petru 1:21.!
UPetru wabhala wathi: Ngokuba akuzange kuvezwe 
isiprofetho ngentando yomuntu, kepha abantu 
beqhutshwa nguMoya oNgcwele bakhuluma 
okukaNkulunkulu. !
2 Petru 1:21.

13

(2 Thimothewu 3:16 - 17)!
UMpostoli uPawulu wabhala wathi:  Yonke imibhalo 
iphefumulelwe nguNkulunkulu ilungele ukufundisa,

14

nokusola, nokuqondisa, nokuyala ekulungeni,

15

ukuze umuntu kaNkulunkulu aphelele, apheleliselwe 
yonke imisebenzi emihle.!
2 Thimothewu 3:16, 17.!
Isizathu sokuba uNkulunkulu akhethe lendlela 
yokuxhumana - ukukhuluma nathi ngezibhalo - ukuthi 
ukuxhumana okuqonde-ngqo phakathi kwaKhe 
nabantu kwanqanyulwa yisono.

16

Nxa uNkulunkulu nomuntu babehamba ndawonye, 
bexoxisana e-Edene, sasingekho isidingo somprofethi 
ozobhala phansi lokho uNkulunkulu ayefuna kwaziwe 
abantu.

17

Mhla u-Adamu ewela esonweni, wacashela 
uNkulunkulu, ngoba wayesaba futhi edliwa unembeza 
ngalokho akwenzile.!
Uma uNkulunkulu embuza u-Adamu ukuthi uphi, u-
Adamu waphendula wathi:

18

Genesise 3:10.!
...Ngizwe izwi laKho ensimini, ngesaba...ngacasha.!
Genesise 3:10.

UNkulunkulu wayengeke esakwazi ukukhuluma ubuso 
nobuso nomuntu.!
Wakhetha ukusazisa intando yaKhe ngabaprofethi 
baKhe, nangeNdodana yaKhe.

20

Amose 3:7!
Ngokuba iNkosi uJehova ayenzi lutho, ingayambulanga 
imfihlakalo yayo ezincekwini zayo abaprofethi.!
Amose 3:7

21

UNkulunkulu waphefumulela uMose ukuba abhale 
incwadi kaJobe kanye nezinhlanu zokuqala 
eTestamenteni eliDala, esizibiza ngokuthi Umthetho.!
Lokhu kwenzeka eminyakeni yawo 1500 B.C.

22

Ngalesikhathi uIsrayeli wayesekhule waba yisizwe 
esinamandla, abantu bebalelwa ezigidini eziningi, 
kanjalo uNkulunkulu wayefuna ukubazisa intando 
yaKhe ngokubhaliwe.!
Lokhu kwakungesikhathi lapho kwase kubhalwa 
ngalendlela esiyaziyo, kungasasetshenziswa ukubhala 
okusazithombe.

23

Abantu base bezokwazi ukufunda imiYalo eyiShumi 
eyabhalwa uNkulunkulu ngomunwe waKhe uqobo.!
Naleyo ncwadi yomthetho uMose ayibhalela 
uNkulunkulu.

24

Nokho umbuzo usalokhu ukhona:  Ngabe iBhayibheli 
liyiqiniso na?  Lethembeka njengoba lalinikezwe 
nguNkulunkulu na?!
Kuze kube unyaka ka 1947, imiqulu okuyiyona emidala 
yeTestamente eliDala eyayikhona kwakuyileyo esuka 
eminyakeni yawo A.D. 900.

25

Ubudala bencwadi ka-Isaya eyatholakala lapho 
babubalelwa onyakeni ka 125 B.C.!
Yayibhalwe eminyakeni engaphezu kwenkulungwane 
ngaphambi kokuba kutholakale enye.!
Yayiqukethe incwadi ka Isaya iphelele.

USir Frederic Kenyon, omunye wochwepheshe 
abafundile kanti futhi onguMongameli wesiKole 
saseBrithani somlando ombiwa phansi, uphawula uthi:!
Esahlukweni esisodwa, esinamagama angu 166, 
kukhona igama elilodwa kuphela, eliletha imibuzo 
selokhu kwabhalwa lencwadi eminyakeni 
eyinkulungwane eyedlule.

27

nalo leligama aliwuguquli umqondo wesigijimi 
esibhalwe lapho!

28

U Sir Frederic Kenyon ubeka kanje:

29

UmKristu angathatha iBhayibheli esandleni sakhe, asho 
ngaphandle kokwesaba noma ukungabaza ukuthi 
uphethe izwi likaNkulunkulu eliqinisekile,

30

elanikezwa kusukela kwesinye isizukulwane liya 
kwesinye emakhulwini eminyaka ngaphandle 
kokulahleka kwengqikithi yesigijimi salo.

31

U Sir Kenyon wenza lenkulumo ngemuva kokuchitha 
impilo yakhe yonke ehlola ubufakazi bokuth 
iBhayibheli ladluliselwa kanjani lisuka komunye liye 
komunye, nokuthi lokho kwaba namthelela muni 
esigijimini salo.

32

Kuleminyaka eyikhulu eyedlule, abagxeki beBhayibheli 
bathola izaba eziningi zokuthi bangabaze iBhayibheli, 
kodwa ukugxeka kwabo okuningi kuthuliswe yilowo 
mlando ombiwayo.

33

Kuze kube iminyaka yawo 1800, kuncane okwakwaziwa 
ngomlando wasendulo ngaphandle kwalokho 
okwakushiwo yiBhayibheli.

34

Umlando wasendulo wabonakala sengathi ufihlakele 
kwanaphakade phakathi kwalemibhalo esazithombe 
yaseGibhithe.!
Kwakungekho muntu eGibhithe noma emhlabeni 
owayekwazi ukuyifunda.

35

Ngo 1798, uNapoliyoni wahlasela elaseGibhithe.!
Ehamba namabutho akhe angu 38 000, uNapoliyoni 
wathatha abadwebi, izazi ngezilimi, nososayensi 
abayikhulu ukuze bamsize ekuqondeni kangcono 
umlando wase Gibhithe.

36

Yonke indawo, babona okuthile okuvela endulo - 
imibhalo engafundeki, amatshe esikhumbuzo 
ahlotshisiwe kanye nezindonga zamathempeli.!
UNapoliyoni kanye nabantu bakhe bamangala ukuthi 
ngabe zonke lezi zinto zisho ukuthini.

37

Sekuphele unyaka,  ngo 1799, kwatholwa into ebaluleke 
kakhulu emlandweni walokho okumbiwayo 
wasendulo.

38

Elinye lamabutho kaNapoliyoni lavumbulula itshe 
elagcina selaziwa ngokuthi yiRosetta Stone, elimnyama, 
ubude balo ngamasentimitha angu 122, ububanzi 
ngamasentimitha angu 76 (4 feet x 2 and a half feet) 
elalizofana nesihluthulelo sokuvula imfihlakalo 
yalimibhalo esazithombe, kudaluleke izinto 
ezazifihlakele emakhulwini eminyaka.

39

I Rosetta Stone lena manje igcinwe eNgilandi, 
enqolobaneni yamagugu.

40

Lelitshe elatholakala eduze nedolobha lase Rosetta, 
lalinombhalo wasendulo ngezilimi ezintathu:

41

Umbhalo osazithombe, ulimi lwaseGibhithe, 
nesiGreki.!
Kwakulula kubo bonke ukutolika isiGreki, kodwa 
imibhalo esazithombe yayingelula.

42

Kwathi ngemuva kweminyaka engamashumi amabili, 
ngo 1822, isihlakaniphi sensizwa yaseFransi uJean 
Francois Champollion, wamangalisa izwe ngokuthi 
achaze lemibhalo esazithombe kwi Rosetta Stone.

43

Ngaleyondlela kwavuleka umnyango wemicebo 
yasendulo yaseGibhithe.  Umhlaba wonke waba 
nokuyiqonda lemibhalo.

44

Kodwa okubaluleke kakhulu, ukuthi umlando 
waseGibhithe owase ukhohlakele wavumelana 
nezibhalo ezingcwele.!
Amatshe amemeza ethi lokho okushiwo yiBhayibheli 
kuyiqiniso!

45

Uma kuqhutshekwa kumbiwa amagugu omlando, 
kutholakala ubufakazi obuningi obuqinisa umlando 
weBhayibheli nomlando wezizwe zasendulo.

46

Okusanda kutholakala eTell Marduk, kwethuse 
abafundi bomlando ombiwa phansi.!
Lelidolobha lalaziwa ngokuthi i-Ebla kwelase Siriya - 
lalikade licebile futhi liphucuzekile.  Kwakwakhe 
abantu abangu 300 000 khona.    

47

Kwakugcine ngokuthalakala kwemiqulu eyaziwa 
ngokuthi eyasoLwandle lukaSawoti (Dead Sea) ukuthi 
kube nesasasa elingako kubafundi bomlando ogqitshwe 
phansi.!
Kodwa kuthathekisa nangaphezulu kubafundi 
beBhayibheli.

48

Esikoleni sababhali esakhelene nesigodlo edolobheni, 
kwatholakala amakhekheba obumba angu 14 000 
nezingcezu, okwakubhaliwe kuzo.  Kwatholakala 
ukuthi leyo mibhalo isuka eminyakeni yawo 2300 B.C.!
Kwatholwa okuyiyona ndawo kahulumeni yokugcina 
imibhalo endala kunazo zonke emhlabeni eyayiqukethe 
imiqulu yombuso wase Ebla isikhathi esingaphezu 
kwekhulu leminyaka.

49

Abanye abanolwazi ngezomlando babengabaza ukuthi 
amaHeberu ayesekwazi yini ukubhala ngezikhathi 
zikaMose.!
Kuze kube yiminyaka yawo 1800, babungekho 
ubufakazi bokuqinisa lokho.

50

Kodwa lemiqulu yase Ebla nokunye okwatholakala, 
kutshengisa ukuthi kwakusuka esikhathini 
esingaphambi kukaMose.!
Empeleni, abomlando ombiwayo sebethole imitapo 
yezincwadi emidala ngamakhulu eminyaka kuno Mose.

51

Amatshe ase Ebla akhuluma ngendaba yokudalwa 
komhlaba kanye nozamcolo.!
Kuphinde kukhulunywe ngezindawo ezinamagama 
aseBhayibhelini:  uEsawu, Abrahama, Israyeli, iSinayi 
neJerusalema.

52

Okumangalisa kakhulu ukugagulwa kwamadolobha 
amabili - iSodoma neGomora.!
Ngaphambi kokutholakala kwalamatshe, akukho 
mbhalo owawuke wakhuluma ngalamadolobha 
ngaphandle kweBhayibheli.!
Ngaleso sizathu-ke, ayethathwa njengenganekwane.

Izincwadi eziningi kuyofuneka zibhalwe kabusha 
ngoba ukutholakala kwalamatshe kufakazela amagama 
amaningi ezindawo zaleyomihla.

54

Abanye ababhali kuyodingeka bavume ukuthi incwadi 
kaGenesise akuwona-nje amaculo abelusi 
nezinganekwane.!
Okwatholakala eEbla nakwezinye izindawo kufakaza 
ukuthi liqinisile iBhayibheli!

55

IHubo 119:160.!
UDavide uthi:  Amazwi aKho onke ayiqiniso...!
IHubo 119:160.

56

Isaya 45:19!
Uthi uNkulunkulu ku Isaya 45:19: ...Mina Jehova 
ngikhuluma ukulunga, ngimemezela okuqotho.

57

Kuthiwa abafile abakhulumi, kodwa bayakhuluma!!
Izindaba ezithathekisa ngaphezu kwenganekwane.!
Izizwe ezafa kudala, ziyakhuluma emangcwabeni azo, 
zifakaza ngokwethembeka kweliZwi likaNkulunkulu.

58

Kuze kube yiminyaka yawo 1800, abanye ababhali 
bomlando babekholwa ukuthi yiNdlovukazi 
uSemiramis owakha iBabele.!
Kodwa eBhayibhelini, uDaniyeli ucaphuna amazwi 
enkosi uNebukadinesari athi:

59

Daniyeli 4:30!
...Angithi yileli Babele elikhulu engilakhile...?!
Daniyeli 4:30.!
Ubani okhuluma iqiniso?

60

Ngo 1899, uRobert Koldewey waqala ukwemba 
izindonga ezindala zeBabele, wavumbulula 
izinkulungwane zezitini, zonke zinesigxivizo senkosi 
uNebukadinesari, zonke zithathwe ezindongeni 
nasemathempelini aseBabele!

61

Itshe elibhalwe ngendlela yaseBabele likhuluma 
ngempumelelo kaNebukadinesari, nalo latholwa yilabo 
abemba umlando ogqitshiwe eBabele.

62

Kulona, inkosi yaqopha lokhu:  Ngakha izinqaba e-
Esagila naseBabele.  Ngaqinisa igama lombuso wami 
kwanaphakade.

63

Daniyeli 4:30!
Lithi iBhayibheli uNebukadinesari owayeziphakamisile 
wakhuluma wathi:  Angithi yileli Babele elikhulu,

64

engilakhile libe yindlu yobukhosi ngezikhwepha 
zamandla ami, libe ludumo lobukhosi bami, na?  
Daniyeli 4:30

65

Umbhalo we East India House osewuseLandani manje, 
ugcwele amakhasi ayisithupha ngemibhalo yaseBabele 
ekhuluma ngezakhiwo ezinkulu zikaNebukadinesari.!
Nalapho sibona umlando ombiwayo uvumelana neZwi 
likaNkulunkulu.

66

Enye imfihlakalo ngomlando wezwe ukuthi akushiwo 
lutho ngo Belishasari owake wabusa eBabele.!
IBhayibheli limchaza njengombusi waseBabele 
owabona isandla sibhala odongeni lwendlu yokudlela.  !
Ngabe kwaku ukucabanga kukaDaniyeli nje?!
Cha, akunjalo.

UNabonidus, owalandela uNebukadinesari, wabambisa 
ubukhosi bakhe endodaneni yakhe uBelishasari 
ngesikhathi yena eseTema eArabiya iminyaka eyishumi.

68

Amatshe atholwa ngabagubhyo athi nangempela 
umbuso wawushiywe ezandleni zika Belishasari, 
inkosana.!
Nakhu okwakubhaliwe:

69

KuBelishasari indodana ehlonishiwe, ozalwa yimina, 
faka enhliziyweni yakhe ukukhonza uNkulunkulu 
omkhulu, sengathi angewele esonweni;

70

sengathi angasuthiswa yinala yezwe; futhi ukuhlonipha 
inkosi enkulu makuhlale enhliziyweni kaBelishasari, 
indodana yami yamazibulo engiyithanda kakhulu. - 
God Speaks to Modern Man, ikhasi 154.

71

Akumangalisi yini ukuthi esahlukweni sokugcina 
sikaDaniyeli sifunda ukuthi:  Kepha wena Daniyeli, 
gcina amazwi, unamathelise incwadi kuze kube 
sesikhathini sokugcina;

72

abaningi bayakwehla benyuka, ukwazi kube kuningi.!
Daniyeli 12:4.!
Ulwazi luzokwanda, kungekuphela kwezesayensi.!
Ulwazi luzokwanda futhi nangobuqiniso beliZwi 
likaNkulunkulu.

73

Izitini nezindilingi, amatshe nemiqulu - kwembiwa 
abafundi bomlando ogqitshiwe - kufakaza ngokuthi 
okushiwo yiBhayibheli kuyiqiniso.

74

Kanti-ke, obunye ubufakazi bokuthi iBhayibheli 
liphefumulelwe uNkulunkulu ukuthi liyakwazi 
ukuprofetha ngekusasa ngendlela eqinisekile.

75

Isaya 46:9 - 10!
NginguNkulunkulu akakho onjengami,

76

engimemezela ngaphambili okuyakuza, nasendulo 
izinto ezingakenziwa.  Isaya 46:9, 10.

77

Yebo, njengoba uNkulunkulu embula isihenqo 
sesikhathi, esibonisa okuzayo, uyatshengisa kubantu 
ukuthi iBhayibheli akuyona incwajana-nje.!
Yincwadi yaKhe.

78

Lingakafinyeleli nasekuthini libe nodumo iBabiloni, 
incwadi kaNkulunkulu yaprofetha ngokuwa kwalo:

79

Isaya 13:19I!
Babele, umhlobiso wemibuso, isivunulo 
sokuzikhukhumeza kwamaKaledi,

80

liyakuba njengokuchitha kukaNkulunkulu iSodoma ne 
Gomora.!
Isaya 13:19.!
IBhayibheli laze laprofetha nangombuso 
owawuzunqoba iBabiloni.

81

Jeremiya 51:11.!
...UJehova uvusile umoya wamakhosi aseMediya: 
ngokuba icebo laKhe ngeBabele lingukuba alichithe.!
Jeremiya 51:11.

82

Igama lendoda eyayizohola amabutho ekunqobeni 
iBabiloni laprofethwa eminyakeni engu 150 
ingakazalwa, kanye nendlela eyayizonqoba ngayo.

Isaya 45:1!
Usho kanje uJehova kogcotshiweyo waKhe, kuKoresi...!
Ngiyakuvula iminyango phambi kwakhe...!
Isaya 45:1.!
Ngabe sagcwaliseko leso siprofetho seBhayibheli?!
Yebo, njengoba sinjalo!

84

Egumbini elaziwa nge Persian Hall endaweni 
yokugcina amagugu esizwe saseBrithani, kukhona 
indilingi kaKoresi - eyatholakala emlotheni eBabiloni.!
Kulendilingi yobumba, uKoresi ubhale ngokunqoba 
kwakhe!!
Imininingwane injengoba kwakushiwo!

85

IBhayibheli aligcinanga ngokuprofetha ngokuwa 
kweBabele, laqhubeka lathi:

86

IBabele liyakuba yizinqwaba...!
Jeremiya 51:37.

87

U-Isaya wabhala: Akusayikuhlalwa kulo...

88

Kepha izilwane zasehlane ziyakubuthisa khona, 
nezindlu zalo ziyakugcwala izikhova;!
Isaya 13:20, 21.

89

UNkulunkulu kuphela owayengabona ngaphambili 
aprofethe ngokuqinisekile okwakuzokwenzeka 
kuleliBabele elinamandla.!
Uvulindlela uAusten H. Layard uyawachaza amanxiwa 
eBabele lakudala:

90

Izinqwaba zamabibi zigcwele amathafa...kuyindawo 
eyize neyincithakalo.

91

Izikhova zitholakala ezihlahleni, ngokunjalo 
nojakalase.!
Discoveries Among the Ruins of Nineveh and Babylon, 
ikhasi 413.

92

Maqondana nenkazimulo yakudala yeBabiloni, 
akusasele lutho ngaphandle kwegama elikumkhomba-
ndlela eceleni komgwaqo.  Izinqwaba ezinkulu 
ezigcwele bonke ubuso beBabiloni lasendulo 
zingubufakazi bokuthi iBhayibheli liphefumulelwe 
nokuthi liqinisile.

93

Isaya 40:8.!
Singavumelana nomprofethi:!
Utshani buyabuna, imbali iyavuthuluka, kepha izwi 
likaNkulunkulu wethu limi kuze kube phakade.!
Isaya 40:8.

94

Sihlobo, uma uNkulunkulu ekwazi ukuprofetha 
kanjena ngekusasa lemibuso yasendulo kusasele 
amakhulu eminyaka kungakenzeki, singakungabaza 
yini ukuthi uyakwazi ukusho ukuthi elethu ikusasa 
lisiphatheleni?  Cha!

95

Empeleni, isiprofetho seBhayibheli sisinika ilungelo 
lokuba sembule isihenqo, sibuke okuzayo ngamehlo 
kaNkulunkulu, sibone isisombululo saKhe ngezinkinga 
okubonakala  zizogubuzela lomhlaba.

96

IBhayibheli lingaphezu kokuba wumlando 
owethembekayo, lingaphezu kwamaqiniso esayensi, 
noma iziprofetho ezigcwalisekile.!
Ukuba bekungenjalo, bekungaba yinto encane ukuthi 
abantu benzani ngalo.

97

Ingqikithi yeBhayibheli, umongo wakho konke, 
yindaba yalokho okwenzeka kuleyontaba ngaphandle 
kwaseJerusalema eminyakeni engaphezu kweyi 1900.  
Kwenza umahluko ukuthi sikholwa kuphi phakathi 
kokuningi.

98

Kukabili: kungaba iNdodana kaNkulunkulu  yafa 
kuleso siphambano, noma ayifanga.!
Kungaba ingulowo iBhayibheli elithi inguye, noma 
akasiye!!
IKalvari yinganekwane noma Cha?!
Kwenza umahluko, kanti sidinga ukwazi!

99

Mhlawumbe ubufakazi obedlula bonke ngokuthi 
iBhayibheli liyilokho elithi liyikho, amandla ayo 
leNcwadi ukuguqula impilo.!
Lawomandla atholakala emntwini oyedwa - uJesu 
Kristu!  UJesu wathi:

100

Johane 5:39!
Nihlola imibhalo, ngokuba nithi ninokuphila 
okuphakade kuyo; yiyona efakaza ngaMi.!
Johane 5:39

101

UJesu wayekhuluma ngeTestamente eliDala, ngoba 
elisha lalingakabhalwa.!
Uma uphenya amakhasi eTestamente eliDala, uzothola 
ukuthi aprofetha ngoMesiya ozayo nangomsebenzi 
waKhe wothando nosindiso.

102

Luka 24:44!
UJesu wathi kubafundi baKhe:!
...Yiwo lawo mazwi aMi engawakhuluma kini 
ngisenani, okuthi kumelwe ukugcwliseka konke,

103

okulotshwe ngaMi emthethweni kaMose, 
nakubaprofethi nasemaHutsheni.!
Luka 24:44.

104

ITestamente eliDala laprofetha ngoKristu, iTestamente 
eliSha yindaba yokuphila kwaKhe.!
Uyabonake, iBhayibheli lonke lingukwembulwa 
kukaJesu Kristu, oweza ukuzotshengisa lomhlaba 
ohlubukile ukuthi uYise unjani ngempela.

105

Kungakho iBhayibheli libizwa ngokuthi iLizwi 
LikaNkulunkulu eliPhilayo.!
Linamandla amangalisayo, noma-phi lapho liya khona - 
amandla aguqula izimpilo, nabantu nezimilo, linikeza 
amandla kwababuthakathaka, inkuthazo kwabamimoya 
iphansi, ithemba kwabafayo.!
Kuwo wonke umlando,  amandla eBhayibheli 
okuguqula abantu abonakalisiwe izikhathi ngezikhathi.  
Abantu abanolaka libaguqulile baba nokuthula ngenxa 
yamandla alo.

106

Abantu ababekade bengenazimilo, bebuswa 
yizinkanuko sebephila impilo ehlanzekile.!
Izidakwa zelaphekile ekuphuzeni, amasela akhululwa 
ekwebeni, ngokunjalo nabakhwabanisi.!
Awudingi ukuya kude ukuze ubone izigebengu 
ezazinezinhliziyo ezimbi emajele eseziguqukile zaba 
amaKristu athokozayo ngenxa yamandla eBhayibheli.

107

Awudingi ukubheka kude ukuze ubone imishado 
obesekuseduze ichitheke, kodwa yasindiswa, 
yagcwaliswa uthando olusha ngenxa yamandla 
eBhayibheli.!
Akekho umuntu ongafunda iBhayibheli 
ngokwethembeka, nsuku-zonke, ngaphandle kokuba 
aguqulwe.  !
Futhi uma uthatha isikhathi nsuku-zonke ufunde 
iBhayibheli, sihlobo sami, nawe lizokuguqula. 

108

UJesu wachitha isikhathi eguqula abantu.  Lowo 
umongo wenkolo yobuKristu.  Futhi kuyingqikithi 
yeBhayibheli, imfihlakalo yamandla alo.

109

John 8:32!
UJesu wayazi ukuthi yimaphi amandla aguqula abantu: 
Niyakulazi iqiniso, neqiniso liyakunikhulula.  John 
8:32.

110

Yiqiniso elikhulula abantu  - elibaguqulayo!!
Yiqiniso elenza isidakwa sihlambuluke sibe ubaba 
wekhaya olungile.!
Yiqiniso elikhulula umuntu obanjwe yizidakamizwa.!
Njengoba kukhona inkohliso engaka emhlabeni 
namuhla, singabuza ukuthi:  Liyini iqiniso na?

111

Johane 17:17!
UJesu wayisho impendulo:!
Izwi laKho liyiqiniso.  Johane 17:17.!
IBhayibheli, izwi likaNkulunkulu, liyiqiniso!!
Amandla alelozwi angaguqula izinhliziyo zabesilisa 
nabesifazane.

112

Kodwa iZwi likaNkulunkulu lingaguqula kuphela labo 
abavumayo ukuguqulwa - labo abavumayo 
ukwamukela uMuntu osencwadini, uJesu Kristu.!
Izigidi zabantu ziguquliwe ngokufunda iBhayibheli.!
Awekho amandla angaphezu kwalawo emhlabeni,  
athinta izinhliziyo nokuguqula izimpilo.!
Uyabona, sihlobo sami, ukuthi senzani ngalencwadi, 
kwenza umahluko.!
Akuyona-nje incwadi oyiphatha uma uya esontweni, 
noma okhangisa ngayo ekhaya!!
Akuyona-nje incwadi equkethe ulwazi oluwusizo 
nezaluleko ezinhle.!
UNkulunkulu ekhuluma nezinhliziyo zethu.!
Yincwadi yothando evela kuNkulunkulu iya 
kubantwana baKhe emhlabeni.!
Liyimfihlo yokunqoba, injabulo engapheli, nokuthula 
komphefumulo.

113

(Video 12 sec) Ake ngikutshele indaba yamandla ezwi 
likaNkulunkulu ekuguquleni impilo.  Eminyakeni 
eminingi eyedlule, kwakukhona umkhumbi obizwa 
ngokuthi yiBounty.!
Ngo 1790, uKaputeni Bligh namatilosi akhe basuka 
eNgilandi beyolanda uhlobo oluthile lwezihlahla ukuze 
zitshalwe eWest Indies njengokudla okubiza kancane 
kwezigqila.

114

(Video 7 sec) Ngenxa yobuholi buka Bligh bolaka, 
nokuphatha kwakhe kabi amatilosi, kwaba khona 
uzungu lokumketula, kwathi uFletcher Christian 
owayengumholi kuloluzungu, wafaka uBligh kanye 
nabanye abangu 18 esikebheni esincane babayeka 
bantanta olwandle.  Ngenhlanhla bakwazi ukubuyela 
emuva eNgilandi ngokusizwa ubuchwepheshe buka 
Kaputeni Bligh emanzini.

115

(Video 4 sec) Labo ababesele emkhunjini iBounty, 
akubahambelanga kahle kangako, kodwa bazithola 
sebesesiqhingini iPitcairn, okwakungahlali bantu 
kusona.

116

(Video 10 sec) Bawushisa umkhumbi iBounty ukuze 
badukise umkhondo.  Ngesikhathi beseTahiti, uBligh 
wayegibelise abasefazane nezingane kanye namadoda 
ambalwa.!
Konakala lapho amambhuka efunda ukuzenzela 
utshwala.  Kwaba khona ukubulalana nobugebengu, 
kungekudala kwase kusele indoda eyodwa kuphela, 
uJohn Adams, nabesifazane abaningi nezingane.

117

(Video 8 sec) UJohn Adams wafuna iBhayibheli 
lasemkhunjini waze walithola ebhokisini.  Waqala 
ukulifunda, ngokwenze njalo, kwenzeka inguquko 
empilweni yakhe.!
Wabona ukuthi kufanele abonelele ikusasa labo bonke 
abantwana ababelapho.  Waqala wabafundisa ukufunda 
nokubhala kanye nokuziphatha.!
Lenguquko emangalisayo kulesiqhingi yadonsa 
umdlandla wemikhumbi edlula lapho, uhulumeni 
waseBrithani kanye nomhlaba wonke.



5 – Izimfihlakalo Zemiqulu Yakudala

20

118

LeliBhayibheli lingayiguqula neyakho impilo, mngane 
wami.  Uma sifunda iBhayibheli, yena loMoya 
oNgcwele owaphefumulela abaprofethi ukuze babhale 
phansi izwi likaNkulunkulu emakhulwini eminyaka 
ngaphambili, uguqula izimpilo zethu.!
Woza ezwini likaNkulunkulu ngokuzithoba 
nangokukholwa uthi:!
Yebo, Nkosi, ngitshengise iqiniso laKho, 
ngizolilandela.!
Yebo, Nkosi, ngembulele noma iyiphi into engidinga 
ukuyiguqula empilweni yami.!
Nkosi, ngilangazelele ukuhlangana naWe emakhasini 
ezwi laKho njengoMsindisi onothando, othethelelayo 
noguqula impilo.

119

Yebo, mngane, akuyona-nje incwadi - ngumbhali 
wencwadi owenza umahluko.!
Uma simbona lowombhali, ukukholwa kwethu 
kuzokhula.!
Ngoba umu umazi Yena,  uzomthanda umethembe.


